Fiombonana
amin‘Andriamanitra

Tafaray amin’Andriamanitra aho ary
tonga fanahy iray aminy.

Andao hojerentsika ny mampitovy an’ireo asan’'ny fanahy
izay mifandray mivantana amin’ny saina sy ny vatana.
Hitantsika fa ny fanahy dia mahatsiaro an'Andriamanitra, ny
saina dia mahatsiaro tena, ary ny vatana dia mahatsiaro
izao tontolo izao. Tena zava-dehibe ny mahatakatra fa ny
saina dia mahatsiaro tena. Isaky ny mifantoka amin'ny
tenany ny olona — ny olany manokana sy ny filany—dia
miasa eo amin'ny sehatry ny saina izy ireo.

Ny asa voalohany ataon'ny fanahy dia ny firaisana
amin'Andriamanitra. lo no hany ampahany amin’ny
olombelona afaka miray mivantana amin‘Andriamanitra. Hoy
i Paoly ao amin’ny 1 Korintiana 6:17 : "“lzay miray amin'ny
Tompo kosa dia fanahy iray Aminy” — tsy saina iray, tsy
vatana iray, fa fanahy iray. Ny tombon-tsoa lehibe

ananantsika amin’ny fanahintsika dia ny firaisana sy ny
fiombonana amin’Andriamanitra. Ny asa ambony indrindra
amin'ny fanahin'ny olona dia ny fanompoam-pivavahana.

Ny sainan'ny olona dia ahitana ireto singa telo ireto: ny
sitrapo, ny faharanitan-tsaina ary ny fihetseham-po. Ny
sitrapo dia ny ampahany amiko manao hoe: "Tiako"; ny
faharanitan-tsaina dia ny ampahany milaza hoe: "Heveriko";
ary ny fihetseham-po dia ny ampahany amiko izay milaza
hoe: "Tsampako." Ireo singa telo ireo no, miaraka
mandrafitra ny saina.

Mahatsiaro izao tontolo izao ny vatana; amin'ny alalan'ny
saina, ny vatana dia mifandray amin'ny tontolon'ny
habakabaka manodidina. Ny fikasan’/Andriamanitra tany am-
boalohany dia ny hitondran’ny fanahin'ny olona mivantana
amin’ny saina, ary ny fitarihan'ny saina mivantana amin’'ny
vatany. Ny fanahy ihany no afaka mitarika mivantana ny
vatana amin’ny alalan’ny saina. Misy iray maningana
amin'izany, dia ny fitenenana amin'ny fiteny tsy fantatra.
Izany no mahatonga ny fitenenana amin'ny fiteny tsy
fantatra ho traikefa miavaka. Rehefa miteny amin'ny fiteny
tsy fantatra isika, dia mifehy ny rantsambatana ara-batana,
ny lela, ny fanahintsika, tsy misy idiran'ny saina. Izany no
mahatonga azy io ho traikefa tena manan-danja tokoa.

Misaotra Anao, Tompo 6, fa nampiray ahy lanao.
Manambara aho fa miray amin‘Andriamanitra aho ary tonga

iray ao amin’ny fanahy miaraka Aminy, amin'ny anaran’i
Jesosy Kristy, Amena.

